
4a Grandezze è misure

Ogettivi pedagogichi

Capacità missi in baddu : calculà u vulumu d’un 
squatronu ; cunnoscia a leia trà litri à metri cubi ; 
sapè risolva un’equazioni ; cunnoscia l’effetti  
d’una riduzzioni nant’à un vulumu. 
 
Cumpitenzi missi in baddu : circà ; calculà.

U latti  
di Bavedda

Asirciziu d’appiicazioni

Enunciatu

Catalina hè pastora in Bavedda è voli venda u latti di i so capri. Parciò hà da fà fabricà mattoni turchini di 1 litri è 
mattoni rusulini d’un mezu litru. U più maiori di i dui mattoni hà da diminsioni L = 9,6 cm, l = 6,4 cm è A = 16,4 cm.

1. Issu mattonu maiori, hà da pudè tena 1 litru di latti ?

Pà u mattonu rusulinu, Catalina dicidi di piddà da lunghezza 6 cm è da larghezza 4 cm. Vularia ch’idda fussi 
un numaru interu ancu l’altezza.

2. Chì saria l’altezza a più minori pussibuli da ch’iddu pudissi tena 0,5 litru u mattonu ?

Pà i ziteddi, Catalina hà pensu à un mattuneddu verdi chì saria una riduzzioni di u mattonu turchinu è chì 
tinaria un uttesimu di litru.

3. Quantu centìlitri di latti avaria da tena u mattoni verdi ?

4. Par chì frazzioni ci voli à multiplicà ugni diminsioni di u mattonu turchinu di 1 litru da avè u mattonu 
verdi ?

Lessicu

Parciò/perciò : pour cela. 
Mattonu/mattone : brique.


